
Shivaprokta Kanchikshetraprashastih

ಶಿವಪ್ರೋಕ್ತಾ ಕಾಂಚೀಕ್ಷೇತ್ರಪ್ರಶಸ್ತಿಃ

Document Information

Text title : Shivaprokta Kanchikshetraprashastih

File name : shivaproktAkAnchIkShetraprashastiH.itx

Category : shiva, shivarahasya, tIrthakShetra

Location : doc_shiva

Proofread by : Ruma Dewan

Description/comments : shrIshivarahasyam | ugrAkhyaH saptamAMshaH | adhyAyaH 20| 1-18||

Latest update : June 16, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

June 16, 2024

sanskritdocuments.org



Shivaprokta Kanchikshetraprashastih

ಶಿವಪ್ರೋಕ್ತಾ ಕಾಂಚೀಕ್ಷೇತ್ರಪ್ರಶಸ್ತಿಃ

(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
- ಶಿವಪಾರ್ತವತೀಸಂವಾದೇ -

ಶ್ರೀಶಿವ ಉವಾಚ
ದೇವಿ ಕಾಂಚೀಪುರೀ ಕಾಚಿದ್ಯತ್ರ ವೇಗವತೀ ನದೀ .

ತತ್ರ ವಾಸಮಪೇಕ್ಷಂತೇ ನಿತ್ಯಂ ಬ್ರಹ್ಮಾದಯಃ ಸುರಾಃ .. 1..
ಏಕಾಮ್ರೇಶಾ(ಏಕಾಂಬರಾ)ಭಿಧಂ ಲಿಂಗಂ ತತ್ರಾಸ್ತ್ಯೇಕಂ ಮದಾತ್ಮಕಂ .

ತದರ್ಶನೇನ ಪಾಪಾನಿ ವಿನಶ್ಯಂತಿ ಕ್ಷಣಾದಿವ .. 2..

ಕೋಟಿತೀರ್ಥಾಭಿಧಂ ತೀರ್ಥಂ ತತ್ರಾಸ್ತ್ಯೇಕಮಘಾಪಹಂ .

ತತ್ರೈವ ಮಜ್ಜನಾದೇವ ಬ್ರಹ್ಮಹತ್ಯಾ ವಿಮುಚ್ಯತೇ .. 3..

ತತ್ರ ಶ್ರಾದ್ಧಂ ವಿಧಾನೇನ ಕರ್ತವ್ಯಂ ಪಿತೃಮುಕ್ತಯೇ .

ತರ್ಪಣೀಯಾಶ್ಚ ಪಿತರಃ ಕೋಟಿತೀರ್ಥೋದಕೈಃ ಶುಭೈಃ .. 4..
ಕೋಟಿತೀರ್ಥೇ ನರಃ ಸ್ನಾತ್ವಾ ಸಂಪೂಜ್ಯೈಕಾಂಬರೇಶ್ವರಂ .

ಮುಚ್ಯತೇ ಸರ್ವಥಾ ದೇವಿ ಬ್ರಹ್ಮಹತ್ಯಾಽಯುತೈರಪಿ .. 5..

ತತ್ರೈವ ಮಾಮುಪಾಶ್ರಿತ್ಯ ಋಷಯೋ ಬ್ರಹ್ಮವಾದಿನಃ .
ವಸಂತಿ ಬಹವಸ್ತೇಷಾಂ ಸಂಖ್ಯಾ ಕರ್ತುಂ ನ ಶಕ್ಯತೇ .. 6..

ತತ್ರ ಮಾಂ ಪ್ರತ್ಯಹಂ ವಿಷ್ಣುಬ್ರಹ್ಮಾದ್ಯಾಃ ಸುರಸತ್ತಮಾಃ .
ಕುರ್ವಂತಿ ಪೂಜನಂ ಭಕ್ತ್ಯಾ ತ್ರಿಕಾಲಂ ಸರ್ವಸಾಧನೈಃ .. 7..
ಪ್ರದೋಷಸಮಯೇ ವಿಷ್ಣುರ್ಮಾಮಭ್ಯರ್ಚ್ಯ ವಿಧಾನತಃ .
ಸೇವಾಂ ಕರೋತಿ ಸಾನಂದಂ ಮೃದಂಗಮಭಿವಾದಯನ್ .. 8..

ವಿವಿಧೈಃ ಕುಸುಮೈರ್ನೂತ್ನೈಬಿಲ್ವಪತ್ರೈಶ್ಚತುರ್ಮುಖಃ .
ಮಾಮಭ್ಯರ್ಚ್ಯ ತತಃ ಸಾಯಂ ತೋಲಾನ್ವಾದಯತೇ ಮುದಾ .. 9..

ವಾಗ್ದೇವೀ ವಲ್ಲಕೀಂ ಧೃತ್ವಾ ಸಾಯಮಭ್ಯರ್ಚ್ಯ ಮಾಂ ಶಿವಂ .

ಕರೋತಿ ಗಾನಮಮಲಂ ಗೀತಶಾಸ್ತ್ರವಿಶಾರದಾ .. 10..

ಇಂದ್ರಃ ಸಂಪೂಜ್ಯ ಮಾಂ ಸಾಯಂ ಬಿಲ್ವಪತ್ರಾದಿಭಿರ್ಮುದಾ .

ಕರೋತಿ ವೈಣವಂ ವಾದ್ಯಂ ತತ್ತದ್ರಂಧ್ರನಿಷೇವಣಾತ್ .. 11..

ಶಚೀ ನೃತ್ಯಂ ಕರೋತ್ಯಗ್ರೇ ಸಾಯಮನ್ವಹಮಾದರಾತ್ .

ಶಿವಪ್ರೋಕ್ತಾ ಕಾಂಚೀಕ್ಷೇತ್ರಪ್ರಶಸ್ತಿಃ

ರಂಭಾದ್ಯೈರಪ್ಸರೋಭಿಶ್ಚ ಸಹಿತಾ ಮಮ ತುಷ್ಟಯೇ .. 12..

ಲಕ್ಷ್ಮೀಃ ಸಾಯಂ ಸಮಭ್ಯರ್ಚ್ಯ ಸ್ವರ್ಣವಚ್ಚಾಮರದ್ವಯಂ .

ಗೃಹೀತ್ವಾ ತವ ಪಾರ್ಶ್ವಸ್ಥಾ ಭವತೀಮುಪಸೇವತೇ .. 13..

ದೇವಪತ್ನ್ಯಸ್ತಥಾಽನ್ಯಾಶ್ಚ ಸಾಯಂ ಸಂಪೂಜ್ಯ ಮಾಂ ಶಿವಂ .

ವಿಷ್ಣುಬ್ರಹ್ಮಾದಿದೇವಾನಾಂ ಪತ್ನ್ಯೋ ಯಾಸ್ತಾಸ್ತು ಶೈಲಜೇ .. 14..

ತವ ದಾಸ್ಯಸ್ತನಸ್ತಾಸ್ತೇ ಸೇವಾಂ ಕುರ್ವಂತಿ ಸಾದರಂ .

ಕಾಮಾಕ್ಷೀರೂಪಮಾಸಾದ್ಯ ತ್ವಯಾ ತತ್ರ ಮನೋರಮೇ .. 15..

ಸ್ಥೀಯತೇ ಸತತಂ ತ್ವಂ ತು ದೇವದೇವಾಂಗನಾರ್ಚಿತಾ .

ಕುಬೇರೇಣ ಪುರಾ ತತ್ರ ರತ್ನಸ್ತಂಭವಿರಾಜಿತಂ .. 16..

ಶಿವಸ್ಥಾನಂ ಕೃತಂ ರಮ್ಯಂ ರತ್ನಗೋಪುರರಾಜಿತಂ .

ಪಂಚಕ್ರೋಶಮಿತಂ ಚಕ್ರೇ (ಯತ್ರ)ಹೇಮಪ್ರಾಕಾರಮುತ್ತಮಂ .. 17..

ಚಕ್ರೇ ಪ್ರಾಕಾರಶೃಂಗಾಣಿ ಶ್ರೇಷ್ಠರತ್ನಮಯಾನಿ ಸಃ .
ಸ್ಥೀಯತೇ ತತ್ರ ಸತತಂ ಮಯಾ ರತ್ನಶಿವಾಲಯೇ .. 18..

..ಇತಿ ಶಿವರಹಸ್ಯಾಂತರ್ಗತೇ ಶಿವಪ್ರೋಕ್ತಾ ಕಾಂಚೀಕ್ಷೇತ್ರಪ್ರಶಸ್ತಿಃ ..
- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 20. 1-18..
- .. shrIshivarahasyam . ugrAkhyaH saptamAMshaH . adhyAyaH 20 . 1-18..

Notes:

Śiva ಶಿವ describes to Pārvatī ಪಾರ್ವತೀ about the Kañcīpurī ಕಾಂಚೀಪುರೀ /

Kañcīkṣetra ಕಾಂಚೀಕ್ಷೇತ್ರ, that is also an Abode to the Ekāmreśvara / Ekāmbareshvara

Śivaliṅga ಏಕಾಮ್ರೇಶ್ವರ / ಏಕಾಂಬರೇಶ್ವರ ಶಿವಲಿಂಗ. He tells Her about the

significance of Koṭitīrtha ಕೋಟಿತೀರ್ಥ, especially w.r.t Pitṛtarpaṇa ಪಿತೃತರ್ಪಣ. Śiva

ಶಿವ further tells Her about Her temple where She is worshiped as Kāmākṣī ಕಾಮಾಕ್ಷೀ.

